
ANDIKOA

Berriz Iruditan /  T. Angoitia 43° 11’ 10”		   2° 35’ 32”

Andikoabeitia (-a)  etxebizitza

Bizkaiko lehen su-erroldan agertzen da An-
dikoabeitia baserriaren gaineko lehen aipamena, 
Andicona Ueytia (1704). Hortik aurrera, doku-
mentuetan izen bera mantentzen da, aldaera 
batzuekin, besteak beste -v edo -b idaztean ize-
naren bigarren osagaia: Andicona Veitia (1825, 
PE/1825), Andiconabeitia (1857, BUA, Viv), 
Andiconaveitia (1866, DJE, 2/ 27. or.) eta Andi-
cona beitia (1939, BUA, 37). Auzotarren artean 
Andíkoabéiti forma erabiltzen da euren arteko a-
hozko komunikazioan.

XX. mendeko 80. hamarkadan izugarrizko 
aldaketa eman bazioten ere, mantentzen du 
oraindik jatorrizko etxearen itxura. Izan ere, 
beheko solairuko silarrien kalitatea ikusita, XVI. 
mendeko eraikin baten aurrean gaudenaren 
zalantzarik ez dago, baita puntu erdiko leiho 
bikiari erreparatzen badiogu ere. Hiru gorpu-
tzez osatutako eraikina da eta erdian egurrezko 
dintelak gordetako atartea dauka, harkantoiek 
eutsia. Gainean, XVII. mendetik aurrera 
sarritan ikusi dugun adreilua. 

“... la casería rústica titulada 
Andiconabeitia, radicante en 
la anteiglesia de Berriz, en el 
barrio de Andicona… consta 
de piso llano con zaguan de 

entrada, cocina y cuadras, y de 
piso principal con dos cuartos y 
el resto pajar y camarote y mide 

su planta solar ciento sesenta 
y dos metros y setenta y siete 

decímetros cuadrados…”
DJE, 6/ 92 or. (1892)

Aldaerak: 
Ahozkoa: Andíkoabéiti


